
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

Bogʻlanish uchun telefon: 

(99) 602-09-84 (telegram). 

Annotatsiya. Ushbu maqolada tibbiyot xodimining kasbiy javobgarligini sugʻurta qilish shartnomasida sugʻurta 
mukofoti, sugʻurta tovoni va sugʻurta pulini belgilashning nozik jihatlari, tartib-qoidalari, ahamiyat qaratish lozim 
boʻlgan asosiy masalalar haqida soʻz boradi. Shuningdek, maqolada sugʻurta mukofoti miqdorini aniqlash uchun 
sugʻurta tariflarining ahamiyati, sugʻurta taʼriflarini belgilashda inobatga olish lozim boʻlgan omillar haqida fikr 
bildirilgan. 

Kalit soʻzlar: tibbiyot xodimining kasbiy javobgarligi, tibbiyot xodimining kasbiy javobgarligini sugʻurta qilish 
shartnomasi, sugʻurta mukofoti, sugʻurta tovoni, sugʻurta puli, sugʻurta tariflari. 

DOI: https://doi.org/10.47390/SPR1342V5SI9Y2025N81  

Tibbiyot xodimlarining kasbiy javobgarligini sugʻurtalash bemorlarga yetkazilgan zarar 

uchun sugʻurta toʻlovlarini tez va toʻliq olish imkonini beradi. Ushbu sugʻurta turi tibbiyot 

muassasalarining jabrlanuvchilar bilan nizolarini mustaqil hal qilish jarayonida koʻrgan 

xarajatlarini kamaytirish va qoplashga qaratilgandir. Sugʻurtaning ushbu turi bilan nizolarni 

sudgacha hal qilish sudlarning ish yukini kamaytiradi. Bu tibbiyot xodimlarida oʻz huquqlarini 

himoya qilishga boʻlgan ishonchni taʼminlaydi, ularga oʻzlarining kasbiy faoliyati doirasida 

muayyan bemorning individual xususiyatlarini hisobga olgan holda, zamonaviy tibbiy 

texnologiyalar yutuqlaridan foydalangan holda eng samarali qarorlar qabul qilish imkonini 

beradi. 

mailto:shoxsanams85@gmail.com
https://doi.org/10.47390/SPR1342V5SI9Y2025N81

Ammo ushbu huquqiy munosabatlarning yetarli darajada qonuniy tartibga 

solinmaganligi sababli Oʻzbekiston Respublikasida  tibbiyot xodimlarining kasbiy 

javobgarligini sugʻurtalash bilan bogʻliq munosabatlar keng avj olmagan. Shuning uchun ham 

ushbu sugʻurta shartnomasida aynan qanday maxsus qoidalar boʻlishi kerakligi va nimalarga 

ahamiyat berish lozimligi boʻyicha normativ-huquqiy baza mavjud emas. Sugʻurtalangan 

shaxsni va shartnoma shartlarini belgilash bilan bogʻliq barcha masalalar tomonlarning 

kelishuviga qoldirilganligi sababli bu har doim ham ushbu huquqiy munosabatlarning barcha 

ishtirokchilarining manfaatlariga toʻliq javob bermaydi. 

Ushbu shartnomaning asosiy talablarini va oʻziga xos xususiyatlarini yoritishda 

Oʻzbekiston qonunchiligining javobgarlikni sugʻurtalash bilan bogʻliq umumiy qoidalariga, 

shuningdek xorijiy mamlakatlar amaliyotiga tayanamiz.  

Qonunchiligimizga nazar tashlasak, sugʻurta shartnomasining amalga oshishi uchun, 

avvalo, sugʻurta mukofotining toʻlanishi shart qilib qoʻyilmoqda. Bu toʻgʻrisida XIX asrning 

oxirida rus olimi I.I.Stepanov oʻzining “Sugʻurta shartnomasi nazariyasi boʻyicha tajriba” 

asarida shunday degan: “sugʻurta qildiruvchi sugʻurtalovchidan haq evaziga sugʻurta xizmatini 

oladi. Mulkni sugʻurtalash shartnomasi boʻyicha kompensatsiya sugʻurtalovchi sugʻurta 

hodisasi sodir boʻlganda sugʻurta tovonini toʻlashini nazarda tutadi, ushbu huquqiy 

munosabatlar yuzaga kelishi uchun sugʻurta qildiruvchi shartnoma tuzayotganda sugʻurta 

mukofotini toʻlashi kerak” 1. 

Koʻrib turibmizki, sugʻurta shartnomasining kuchga kirishi boʻyicha qoidalar fuqarolik 

huquqidagi shartnomalar imzolangan paytdan boshlab amal qiladi, degan umumiy qoida bilan 

bir xil emas. Fuqarolik kodeksining 947-moddasida sugʻurta shartnomasi, agar unda boshqacha 

tartib nazarda tutilmagan boʻlsa, sugʻurta mukofoti yoki birinchi badal toʻlangan paytda kuchga 

kirishi, shuningdek agar shartnomada sugʻurta amal qilishi boshlanishining boshqacha 

muddati nazarda tutilmagan boʻlsa, shartnomada shartlashilgan sugʻurta sugʻurta shartnomasi 

kuchga kirganidan keyin yuz bergan sugʻurta hodisalariga nisbatan tatbiq etilishi nazarda 

tutilgan. 

Shu oʻrinda sugʻurta mukofoti boʻyicha AQSH amaliyotiga nazar tashlaymiz. Ularga koʻra, 

sugʻurta mukofoti — bu jismoniy shaxs yoki yuridik shaxsning sugʻurta polisi boʻyicha sugʻurta 

qoplamasi evaziga sugʻurta kompaniyasiga toʻlaydigan pul miqdori. Mukofotlar odatda yillik, 

yarim yilda, chorakda yoki oyda toʻlanadi 2. 

Sugʻurta mukofotining miqdorini belgilashda quyidagi omillar taʼsir etadi: 

Xavf. Sugʻurta xavfi qanchalik yuqori boʻlsa, sugʻurta mukofotining miqdori ham 

shunchalik yuqori boʻladi. 

Qamrov. Sugʻurta shartnomasi qanchalik keng qamrovli boʻlsa, yaʼni qanchalik keng 

sugʻurta hodisalarini nazarda tutgan boʻlsa, sugʻurta mukofoti shunchalik yuqori boʻladi. 

Chegirma. Yuqori chegirma toʻlovning kamayishiga olib keladi. 

Sugʻurtalanuvchining oʻziga xos xususiyatlari (masalan yoshi, ish tajribasi, kasbiy 

faoliyat tarixi). Bu omillar ham mukofotga taʼsir qilishi mumkin. Misol uchun, odatda yosh va 

tajribasi kam boʻlgan tibbiyot xodimlarining sugʻurta hodisasining sabab boʻlish ehtimoli yuqori 

boʻladi. Shuning uchun ular aksariyat holatda boshqa tibbiyot xodimlariga qaraganda sugʻurta 

mukofotlarini koʻproq toʻlaydilar. 

Sugʻurta kompaniyasi. AQSHda turli sugʻurta kompaniyalari turli xil sugʻurtalash 

mezonlari va xavf-xatarni baholash modellariga ega, bu esa sugʻurta mukofotlarining 

oʻzgarishiga olib kelishi mumkin3. 

Sugʻurta mukofotlarini toʻlashning ahamiyati shundaki, sugʻurta mukofotlarini oʻz 

vaqtida toʻlash sugʻurta qoplamasini saqlab qolish uchun juda muhimdir. Mukofotlarni 

toʻlamaslik sugʻurta qoplamasining uzilishiga olib kelishi mumkin, yaʼni sugʻurtalanuvchi daʼvo 

qilingan taqdirda himoyalanmaydi. 

Oʻzbekiston Respublikasi Fuqarolik kodeksining 915-moddasiga koʻra, fuqarolik 

javobgarligi xavfining sugʻurtalanishi boʻyicha shartnomalar mulkiy sugʻurta shartnomasi 

hisoblanadi. Mulkiy sugʻurta shartnomasiga muvofiq bir taraf (sugʻurtalovchi) shartnomada 

shartlashilgan haq (sugʻurta mukofoti) evaziga shartnomada nazarda tutilgan voqea (sugʻurta 

hodisasi) sodir boʻlganda boshqa tarafga (sugʻurta qildiruvchiga) yoki shartnoma qaysi 

shaxsning foydasiga tuzilgan boʻlsa, oʻsha shaxsga (naf oluvchiga) bu hodisa oqibatida 

sugʻurtalangan mulkka yetkazilgan zararni yoxud sugʻurtalanuvchining boshqa mulkiy 

manfaatlari bilan bogʻliq zararni shartnomada belgilangan summa (sugʻurta puli) doirasida 

toʻlash (sugʻurta tovoni toʻlash) majburiyatini oladi. 

Ushbu qoidani tibbiyot xodimining kasbiy javobgarligini sugʻurtalash shartnomasining 

taʼrifiga moslashtiradigan boʻlsak, tibbiyot xodimining kasbiy javobgarligini majburiy 

sugʻurta qilish shartnomasi — sugʻurtalovchi uning boʻyicha sugʻurta hodisasi vujudga 

kelganda kelishilgan toʻlov (sugʻurta mukofoti) yuzasidan tibbiyot xodimiga va (yoki) 

jabrlanuvchiga yoxud naf oluvchiga shartnomada nazarda tutilgan sugʻurta hodisasi sodir 

boʻlganda jabrlanuvchining hayoti yoki sogʻligʻiga yetkazilgan zararning oʻrnini sugʻurta 

summasi doirasida qoplash majburiyatini oladigan sugʻurta shartnomasi hisoblanadi. 

Rus olimi S.V.Dedikov mulkiy sugʻurta shartnomasi boʻyicha sugʻurta taraflarining 

majburiyatlari haqida quyidagi fikrlarni bildiradi: sugʻurta shartnomasi boʻyicha sugʻurta 

qildiruvchi sugʻurta mukofotini toʻlashi, sugʻurtalovchini sugʻurta xavfining ortishi yoki 

sugʻurta hodisasi sodir boʻlganligi toʻgʻrisida darhol xabardor qilishi shart, shu bilan birga u 

sugʻurta toʻlovini talab qilishga haqlidir. Sugʻurtalovchi sugʻurta mukofotini toʻlashni talab 

qilishga haqli va sugʻurta hodisasi yuz berganda sugʻurta toʻlovlarini amalga oshirishga 

majburdir 4, 28-b.. 

Tibbiyot xodimining kasbiy javobgarligini majburiy sugʻurta qilish shartnomasining 

shakliga haqida gapiradigan boʻlsak, zamon talabidan kelib chiqib, barcha shartnomalarni 

yozma shakldan tashqari elektron shaklda tuzish imkoniyatlari ham yaratilmoqda. 

Bunga Oʻzbekiston Respublikasi Prezidentining 2021-yil 23-oktyabrdagi PQ-5265-son 

“Sugʻurta bozorini raqamlashtirish va hayot sugʻurtasi sohasini rivojlantirish boʻyicha 

qoʻshimcha chora-tadbirlar toʻgʻrisida”gi qarori5 asos boʻldi deyish mumkin. Qarorga koʻra 

2022-yil  

1-iyuldan sugʻurtaning barcha turlarini (klasslarini) elektron shaklda amalga oshirishga ruxsat 

berilgan va 2023-yil 1-yanvardan boshlab majburiy sugʻurtaning barcha turlari boʻyicha 

sugʻurta polislarini qogʻoz blankalarda rasmiylashtirish amaliyoti bekor qilingan. 

Shuningdek, Oʻzbekiston Respublikasi Vazirlar Mahkamasining 2022-yil 5-dekabrdagi 

694-son qarori bilan tasdiqlangan Elektron turdagi sugʻurta xizmatlarini koʻrsatish tartibi 

toʻgʻrisidagi nizom6 qabul qilinib, unda sugʻurtaning barcha turlarini (klasslarini) elektron 

shaklda sotish, rasmiylashtirish va ularning haqiqiyligini tekshirish sugʻurta qildiruvchi va 

sugʻurta tashkiloti oʻrtasida maʼlumotlar almashinuvi yoʻli bilan, sugʻurta tashkilotining axborot 

tizimida, shu jumladan, internet jahon axborot tarmogʻidagi resursida sugʻurta shartnomasini 

tuzishda, uni Yagona axborot tizimida roʻyxatga olish va sugʻurta polisiga noyob raqam berish 

orqali amalga oshirilishi belgilangan. 

Demak, vaqt oʻtishi bilan sugʻurta jarayonida texnologiyalarning ham roli ortib 

bormoqda, bu esa keyinchalik elektron sugʻurta shartnomalarining ham ahamiyati oshishiga 

sabab boʻladi. Shunga koʻra, tibbiyot xodimining kasbiy javobgarligini majburiy sugʻurta qilish 

shartnomasi yozma va elektron shaklda tuzilishini nazarda tutish maqsadga muvofiq.  

Sugʻurta shartnomasining yana bir muhim qoidasi sugʻurta tarifidir. Mamlakatimizda 

majburiy sugʻurta uchun sugʻurta tariflari davlat tomonidan qonunchilik hujjatlari bilan qatʼiy 

belgilab qoʻyiladi. 

Ammo Rossiyada sugʻurta tariflari bilan bogʻliq yondashuvlar biznikidan farqlanadi. 

Aynan tibbiyot xodimini sugʻurtalash masalasiga kelsak, bugungi kunda davlat barcha tibbiyot 

muassasalaridagi tibbiyot xodimlarining kasbiy javobgarligini sugʻurta qilish imkoniyatiga ega 

emas. Majburiy tibbiy sugʻurta doirasidagi vazifa yoki majburiyatni bajarishga qaratilgan davlat 

va munitsipal mablagʻlar tufayli faqat boshqa moliyalashtirish manbalariga (byudjetdan 

tashqari mablagʻlar hisobidan) ega boʻlgan byudjet muassasalari oʻzlarining javobgarligini 

sugʻurta qilishlari mumkin7, 104-105-b..  

Shuningdek, Rossiya Federatsiyasida tibbiyot xodimlarining kasbiy javobgarlik 

sugʻurtasiga nisbatan qoʻllaniladigan tariflar davlat tomonidan tartibga solinmaydi. Sugʻurta 

tashkilotlari ushbu masalaga mustaqil ravishda yondashadilar, tegishli tarif yoʻriqnomalarini 

ishlab chiqadilar va ularni vakolatli mansabdor shaxs yoki boshqaruv organi tomonidan 

kelgusida foydalanish uchun tasdiqlaydilar8. 

Shuningdek, Rossiyada taʼrif stavkasi kelib chiqadigan sugʻurta hodisasining holatiga 

qarab ham farqlanadi. Masalan bemorga tashxis qoʻyish, davolanishni oʻtkazishda xatolik 

tufayli zarar yetkazilganda asosiy tarif miqdori qolganlardan sezilarli darajada farq qiladi.  

Sugʻurta taʼriflari mutaxassis tomonidan mustaqil ravishda belgilanadi va quyidagi 

holatlarga bogʻliq boʻladi:  

tibbiy tashkilotning ixtisoslashuviga;  

tibbiyot xodimlarining kasbiy tajribasiga;  

xodimlar soni va ularning malakasiga;  

koʻrsatilgan tibbiy xizmatlar hajmi va oʻtgan yildagi bemorlar soniga9. 

Xorijiy davlatlarda sugʻurta tariflarini belgilan boʻyicha turli amaliyot mavjud boʻlsada, 

ammo sugʻurta tariflari boʻyicha bazaviy stavkalarning sugʻurta hodisasiga qarab farqlanishi 

lozimligi toʻgʻrisidagi fikrlar va amaliyot asoslidir. Chunki bizningcha ham tibbiyot xodimining 

aybi bilan yengil zarar koʻrgan bemor bilan ogʻir asoratlarga sabab boʻlgan bemorga 

toʻlanadigan sugʻurta tovoni miqdorida farq boʻlishi lozim. 

Xalqaro tajribani tahlil qilgan holda taklif qilishimiz mumkinki, bizningcha sugʻurta 

tariflarining bazaviy stavkalari quyidagilarni inobatga olib belgilanishi lozim: 

tibbiyot xodimining kasbiy tajribasi va malakasi;  

koʻrsatilayotgan tibbiy yordamning turlari; 

tibbiy yordam koʻrsatilishida zarar yetkazish ehtimoli; 

yetkazilgan zararning hajmiga taʼsir etuvchi boshqa omillar.  

Masalan, sugʻurta hodisasi kelib chiqish ehtimoli yuqori boʻlgan tibbiy yordam turlari, 

aytaylik jarrohlik amaliyoti bilan shugʻullanuvchi tibbiyot xodimlari uchun sugʻurta stavkalari 

boshqalariga qaraganda yuqoriroq belgilanishi mumkin.  

Bundan tashqari, tibbiy faoliyat uchun javobgarlikni sugʻurta qilish shartnomasini 

tayyorlash doirasida sugʻurta puli va javobgarlik chegaralari belgilanishi kerak. Sugʻurta 

pulining miqdori tibbiyot muassasasining ixtisosligiga, tibbiyot xodimlarining soniga va zarar 

yetkazishi mumkin boʻlgan bemorlarning soniga bogʻliq. Sugʻurta pulining miqdoriga, 

shuningdek, maʼlum xarajatlar (yuridik, ekspertiza va boshqalar) va (yoki) maʼnaviy zarar 

qoplanishi kerakmi yoki yoʻqligi taʼsir qiladi10, 51-b..  

Masalan, ish beruvchi oʻz xodimlari uchun haqiqatan ham javobgar boʻlsa-da, ammo 

bemorning hayoti va sogʻligʻiga zarar yetkazish ehtimoli bevosita har bir tibbiyot xodimiga va 

uning kasbiy faoliyati doirasiga bogʻliq. 

Bu uning faoliyatini amalga oshirish bilan bogʻliq xavflar bevosita tibbiyot xodimining 

ixtisosligiga, shuningdek uning kasbiy tajribasiga bogʻliqligi bilan izohlanadi. 

Sugʻurtalovchining ham, sugʻurta qildiruvchining ham manfaatlarini taʼminlash uchun ushbu 

shartlar hisobga olinishi kerak. 

Oʻzbekiston Respublikasining “Sugʻurta faoliyati toʻgʻrisida”gi Qonuniga koʻra, sugʻurta 

tovoni (sugʻurta toʻlovi) — sugʻurta shartnomasida nazarda tutilgan sugʻurta hodisasi yuz 

berganda sugʻurta qildiruvchiga, sugʻurtalangan shaxsga (naf oluvchiga) har bir sugʻurtalangan 

shaxs uchun sugʻurta summasi doirasida toʻlanadigan pul mablagʻlari summasi hisoblanadi. 

Shuningdek ushbu Qonunda sugʻurta tovonini (sugʻurta toʻlovini) toʻlash boʻyicha 

qoʻyidagicha qoidalar belgilangan: 

“Sugʻurtalovchi sugʻurta shartnomasida koʻrsatilgan shaxsga faqat sugʻurta hodisasi yuz 

bergan taqdirda sugʻurta tovonini (sugʻurta toʻlovini) toʻlashi shart. 

Sugʻurtalovchi quyidagilarga haqli emas: 

agar u sugʻurta shartnomasida yoki qonunda koʻrsatib oʻtilgan sugʻurta hodisasi yuz 

berganligi toʻgʻrisidagi dalillarni olgan boʻlsa, sugʻurta shartnomasida belgilangan muddatda 

sugʻurta tovonini (sugʻurta toʻlovini) toʻlashni rad etishga; 

agar sugʻurta hodisasining yuz berishi sugʻurta qildiruvchining (sugʻurtalangan 

shaxsning va (yoki) naf oluvchining) sugʻurta hodisasi yuz berishiga qaratilgan qasddan qilgan 

harakatlari natijasida kelib chiqqan boʻlsa, sugʻurta tovonini (sugʻurta toʻlovini) toʻlashga. 

Bunday holda sugʻurtalovchi toʻlangan sugʻurta mukofotini qaytarmaydi. 

Taraflarning kelishuviga koʻra, sugʻurtalovchi zararlarni toʻliq hisob-kitob qilguniga 

qadar sugʻurta tovonining bir qismini taraflardan birortasi ham nizolashmaydigan miqdorda 

toʻlashi mumkin”. 

Rossiyada ushbu sugʻurta turi majburiy boʻlmaganligi sababli hozirda sugʻurta tovoni 

miqdorini belgilash boʻyicha aniq qoidalar yoʻq va bu boʻyicha masala sugʻurta shartnomasiga 

havola etiladi, yaʼni taraflar shartnomada qanday miqdorni kelishsalar shu orqali amalga 

oshirilaveradi. 

Qozogʻiston Respublikasining amaliyotiga qaraydigan boʻlsak, u yerda ushbu sugʻurtani 

qonunchilik orqali majburiy sugʻurta turiga aylantirish boʻyicha harakatlar amalga 

oshirilmoqda. Ammo ularda sugʻurta tovoni miqdorini belgilash boʻyicha eng ustuvor takliflar 

bu Qozogʻiston Respublikasining “Transport vositalari egalarining fuqarolik javobgarligini 

majburiy sugʻurta qilish toʻgʻrisida”gi Qonuni 11 dan analogiya sifatida foydalanishdir. Yaʼni 

ushbu Qonun analogiyasidan foydalanganda tibbiyot xodimining kasbiy javobgarligi sugʻurtasi 

boʻyicha sugʻurta tovoni miqdori qoʻyidagilarga bogʻliq boʻlishi kerak: 

tibbiy xato bemorning nogironligiga sabab boʻlmasa; 

tibbiy xato bolaning nogironligiga sabab boʻlsa; 

tibbiy xato bemorning III guruh nogironligiga sabab boʻlsa; 

tibbiy xato bemorning II guruh nogironligiga sabab boʻlsa; 

tibbiy xato bemorning I guruh nogironligiga sabab boʻlsa; 

tibbiy xato bemorning oʻlimiga sabab boʻlsa. 

Ushbu qoidalarni Oʻzbekiston qonunchiligi uchun ham qoʻllash mumkin. Ammo 

hammasi bilan ham kelishib boʻlmaydi. Masalan, tibbiy xato bolaning nogironligiga sabab 

boʻlishini alohida asos qilib olish va bu uchun alohida sugʻurta toʻlovini belgilash kelgusida 

tushunmovchiliklarga olib kelishi mumkin. Bizningcha bola boʻladimi yoki katta yoshli odam 

ularning hammasi bemor deb qaralishi va nogironlikning kelib chiqishiga qarab umumiy 

sugʻurta toʻlovi belgilanishi kerak. Shuningdek, tibbiy xatolar nafaqat bitta, balki bir nechta 

bemorlarning sogʻligʻiga zarar yetkazilishiga yoki oʻlimiga olib kelishi mumkinligi holatlarini 

ham eʼtibordan chetda qoldirmaslik lozim. Bunda, albatta, sugʻurta toʻlovi har bir bemor uchun 

alohida toʻlanishi lozimligi nazarda tutilishi kerak.  

Navbatdagi masala tibbiyot xodimining kasbiy javobgarligini sugʻurtalashda sugʻurta 

puli masalasidir. Ushbu sugʻurta pulining miqdorini belgilashda ham turli xil davlatlarda turli 

yondashuvlar mavjud. Masalan AQSHda sugʻurta puliga taʼsir etuvchi omillar12 sifatida 

quyidagilarni inobatga olishadi: 

Amaliyot turi. Yuqori xavfli mutaxassisliklar (masalan, jarrohlik, akusherlik) uchun 

odatda yuqori sugʻurta puli toʻlanadi. 

Amaliyot doirasi. Koʻrilgan bemorlar soni va bajarilgan muolajalar xavf darajasiga taʼsir 

qiladi. 

Geografik joylashuv. Tibbiy xatolik xavfi shtat qonunlari, iqlim va aholi zichligiga qarab 

farq qilishi mumkin. 

Daʼvolar tarixi. Tibbiyot xodimining ustidan oldin qilingan daʼvolar tarixi sugʻurta puli 

miqdoriga taʼsir qilishi mumkin. 

Yuqoridagilarni umumlashtirgan holda xulosa qiladigan boʻlsak, sugʻurta tariflarining 

bazaviy stavkalarini belgilashda tibbiyot xodimining kasbiy tajribasi va malakasi, 

koʻrsatilayotgan tibbiy yordamning turlari, tibbiy yordam koʻrsatilishida zarar yetkazish 

ehtimoli, yetkazilgan zararning hajmiga taʼsir etuvchi boshqa omillar inobatga olinishi lozim. 

Mazkur sugʻurta shartnomasining kuchga kirish vaqti sugʻurta mukofoti yoki birinchi 

sugʻurta badali toʻlangan payt hisoblanib, ushbu xususiyatiga koʻra bu shartnoma konsessual 

shartnoma turiga kiradi; 

Sugʻurta tovoni miqdorini aniqlashda esa kelib chiqadigan sugʻurta hodisasining bemor 

uchun xavflilik darajasiga bogʻliq holda belgilanishi lozimligi boʻyicha amaliyot koʻplab 

rivojlangan davlatlarda mavjud. 

Shuningdek, sugʻurta pulini toʻlashda ham koʻplab omillar inobatga olinadi, masalan 

tibbiyot xodimi tomonidan taqdim etilayotgan amaliyot turi, ushbu amaliyotning doirasi, tibbiy 

xizmat amalga oshirilgan joyning geografik joylashuvi hamda tibbiyot xodimiga nisbatan 

qilingan daʼvolarning tarixi kabilar. 

